
Pijjutinga 

Sivulliqpaangujuq Piliriqatigijaujut Qaujisainirngmut Turaangajuq Pijumajut 

Tuksirausiurngniaqtunik nutaaq ArcticNet-kunnit, kajusiniaqtut katittiningannik qaujisainirngnit 

aktuqsiniujunik pialasaqtuq silaptingnit, avatilirinirngmik ammalu inuit-piruqpallianinginnut 

asiannguqtunit Inuit Nunanganit ammalu Kanataup Ukiuqtaqtunganit. Atuqtaujuq nutaaq 

qaujinasuktulirinirngmut piliriqatigiingniq, ArcticNet-kut, Inuit Tapiriit Kanatami, ammalu 

Ukiuqtaqtumit Qaujimaniq Kanatamikkut atautikkut aaqqiksuijut nutaamik tautugarijaujumik 

katitinniarlugit ammalu ikajurngniarluni ajjigiingittunik qaujimanirijaujumik 

tukisialikkannirumaplugu ammalu parngnakallialuni asiannguqpalliajua Ukiuqtaqtumut. 

Nunamit Inniujumit Pijjutiqaqtuq 

Qaujimajaujariaqaqtuq tukiujut “Ukiuqtaqtuq” ammalu “Uangnaq” ajjigiingittunik 

tukiqarngmata piqqusiqauqtunit, piliriaqaqtunit, aulattijinit kattujjiqatigiinit ammalu inungnit. 

Pijjutigijanga ilautinniarlugit kituluktaat, Nunaqaqqaaqtut katujjiqatigit, aulattijiujut, kavamakkut 

asingillu nalunaiqsimajut ilagijaungmata ‘nunaqqatigiit’-mut. Pijjutigiplugu ilautittiniq, tukinga 

“Ukiuqtaqtuq” uvvaluunniit “Uangnaq” pijjutiqanngittuq nunarjuarngmit tikuliaqtumit 

uvvaluunniit sunatuinnamik kigligijaujumit. Taimannamut, titiqqaq aturaangat tukiujumik 

“Ukiuqtaqtuq” uvvaluunniit “Uangnaq”, tukiqaqtuq uangnaqpasiktumik ammalu Ukiuqtaqtumit 

Kanatamiittunik, ilautittijuq tamaluktaaq ukiuqtaqtumit aviktuqsimajunit, uangnaqpasiktuni 

Kanataup nunaqutingit aviktuqsimajunik ammalu Inuit Nunanganit. 

 

Inuit Nunangat angirrarijangat Kanatamit, avalusimajuq nunataarviusimajunik Nunavutmit, 

Nunavikmit Uangnaqpasinganit Quebe, Nunatsiavutmi Uangnaqpasinganit Labrador ammalu 

Inuvialuit nunataaqsimajangannit Nunattiarngmit. Ilautittijuq nunamit, imarngnit ammalu sikunit, 

uqausiqaqtuq iniujumik avalusimajumik 40%-nganit Kanataup nunaqarngninganit ammalu 

ungataanuuqtumik 72%-mik sigjanginnit. Pijjutigijaujinik pikkannirumaguvit, takulugu 

kavamatuqakkut Inuit Nunanganut Atuagaq. 

 

Aturaangaptigut tukiujuq “Nunaqaqqaaqtut” ilautittijuq Inungnit, Iqqiliit Nunaqqatigiinit 

ammalu Miitii inungnit. 

Pijjutiqaqtuq ammalu Qaujisainirngmut Sivulliqpautijaujut 

Piruqpallianirngmut suliriniit Ukiuqtaqtumit, ilasimaplut pivallianginnaqtuq nunarjuarngmit silaup 

asijjiqpallianinganut aksururngnarngniq, saqqittisimajuq amisunik nutaanik qaujisainirngmut 

https://www.itk.ca/inuit-nunangat-policy/

sivulliqpautijaujumajuni ammalu pijaujarialingnit tukisialiqtittikkannirngniaqtunik ammalu 

ikajurngniaqtunik isumaliurinirngmut. ArcticNet-kut piliriangit piliriaqaqtut qaujisainirngmut 

pitaqanngittunik ammalu pijaujarialiit qaujijaujunik atuqtiujunut, ilauplutik tukiliuqtaujut 

Nunaqaqqaaqtunut sivuliqtiujunut ammalu nunalingnut, Kanatamit ammalu ukiuqtaqtumit 

aviktuqsimajunit kavamanut, qaujinasuktinut, ammalu nunaruajuarngmut uqarngnirautinut. 

 

ArcticNet-kut kiinaujaqaqtittiniaqtut pilirianik piliriaqaqtunik sivulliqpautijaujarialingnit 

pijjutiqaqtunik Qanuingittiarngnirngmut, Piqutinut, Uummaqqatumut, 

Piruqpallianiqaqatigiiktunut, Piruqpalliajumut. Nutauliriniq, ajunnginniqarngniit, 

nutaulaangujunik ammalu ilautittijut pilirialiit uuktuqujaujut piliriariniarlugit aksururngnautiujut 

ammalu piviqaqtittiniit saqqititaujut pialasaqtuq asiannguqpalliajumut avatiptingnut, ammalu 

inuuqatigiinut ammalu piqqusirijaujukkut aaqqiumajunut. Tuksirausiuqtut titiraqsimajariaqaqtut 

qanuq piliriariniaqtangit piliriaqarngniarngmangaat qaujisainirngmit pitaqannginniujunik 

ammalu pijaujariaqaqtut qaujijaujunik atuqtiujunut.  

 

Aturlugit Inuit Tapiriit Kanatamikkut Kanatamit Inuit Qanuqtuurutingat Qaujisainirngmut 

qaujisainiujunut Inuit Nungangait, ArcticNet-kut kiinaujaqaqtittiniaqtut iglugiingajumik 

qaujisainirngmut atuqtaujumik pitaqaurlutik piliriarijaujut, nunait, ammalu naniinnirijanginnit 

aktuqsiniujut nunalingnit pigiarlutik nunarjuarngmuungajunut tikillugit. 

ArcticNet-kut Atuqtangit 

Tuksirausiuqtut qaujitittijariaqaqtut qanuq piliriangaqt aktuaniqarngmangaat ArcticNet-kut 

atuqtanginnut ammalu pijaksautinginnut. 

 

Atuqtaujuq 1: Aaqqiglugit qaujijaujunik ammalu ajjigiingittuutinit 

Pijaksauti 1: Piliriaqarluni pittaujunik qaujinasuktulirinirngmik piliriarilugit Kanatamit ammalu 

Nunaqaqqaaqtunut sivulliqpautijaujumajut. Pimmariujuq pijaksautingat ArcticNet-kut 

saqqittilutik pittaujunik qaujinasuktulirinirngmik aturlugit qaujinnautiit qaujisainirngmut 

ilautittijunik ikajuiniqaqtunik qaujimaniqarngnirngmik pigijaujunik qaplunaanit qaujinasuktulirinik 

ammalu Nunaqaqqaaqtunik qaujimanirijaujunik, ammalu piniarngniqarngnikkut ajjigiiktillugit, 

ajjigiingittuutinut, ammalu ilautittiniqaqtumik qaujinasuktulirinirngmit. 

 

Pijaksauti 2: Sivummuktillugu Nunaqaqqaaqtunut kamagijaujumik qaujisianiq 

Ukiuqtauqtumit, piliriangujuq Ukiuqtaqtumut, ammalu Ukiuqtaqtumit piliriangupluni. 

ArcticNet-kut ikajuqtauqattaqtut pijaujarialik tukisianirngmut Nunaqaqqaaqtut Inuit 

qaujimaniqarngmat inuusirijanginnit, nunalingnit ammalu avatingannit ammalu ajunngilaangujut 

atuqtaujut ammalu nutaujuliriniit saqqitauqattarngmata tamaluktaaq qaujimanirijaujut ammalu 

tukisianirijuajut isumagijaukpata. 

 

Atuqtaujuq 2. Pigiakkannirngniq ammalu katinniqarngniq 

Pijaksauti 3: Katitillugu qaujimanirijaujut qaujiniarluni, isumaliurinirngmut, ilautittinirngmut, 

ammalu sivuliqtiunirngmut. Iqqanaijaqatigilugit sanngijukkut kavamatuqakkut, ukiuqtaqtumit 

aviktuqsimajunit ammalu Nunaqaqqaaqtut aulattijinit katujjiqatigiinit ikajurngniaqtuq pijautillugit 

Ukiuqtaqtumi ammalu Uangnaqpasingmit qaujinasuktuliriniq Kanatamit, 

iqqaqtuivvilirinnginniqsauluni, piusigiaqsimajunik nunarjuarngmit ilauqatauniq, ammalu ikajurluni 

qaujigiarungnarngniarlutigut ammalu tuniutigilugu pivallianiqput, qaliriingniqanngilluni 

aktuaniqanngittunik turaangajulirinirngmik pigiakkannirngniqtaqannginnirngmilluunniit ammalu 

katitillugit pitaqanngittunit. 

 

Pijaksauti 4: Asianngurlugit atuqtaujut Ukiuqtaqtumit qaujisainirngmut aulattiniq ikajurlugit 

Nunaqaqqaaqtut ingmingnit-qaujiniarlutik. Nutaaq aulattinirngmut aaqqiumajungat ArcticNet-

kut takuksautittiniaqtuq asianngurngninganik asianngurngniarlugu atuqtauqattaqtuq 

aullaaqtittinirngmut atuqtaujuksait aulattiniarluni Ukiuqtaqtumit Uangnaqpasingmillu qaujisainiit 

Kanatamit sivummuktinniarlugit ammalu ikajurlugit Nunaqaqqaaqtut ingmingnik-qaujiniarlutik 

ammalu takuksautillugit Kanatamit qaujisainirngmut sivuliuqtiuningit nutaangujunik 

nunarjuarngmit. 

 

Atuqtaujuq 3.  Iqqanaijaqtiksaqarngniq 

Pijaksauti 5: Ajurungniiqsarlugit ammalu ikajurlugit Kanataup kinguvaangit Ukiuqtaqtumit 

qaujinasuktulirijiit ammalu Nunaqaqqaaqtut qaujisaijiuniaqtut. Ikajurluni ajunngittumik 

ammalu Kanatamit aulataujukkut pivallianiarluni Ukiuqtaqtumit Kanatamit sanngijuujunik 

iqqanaijaqtiqariaqaqtut ajunnginniqaqtunik Ukiuqtaqtumit iqqanaijaalingnit ammalu 

qaujinasuktulirijinit. ArcticNet-kut kajusitinniaqtangit angigligiarlugillu ajururngniiqsainirngmut 

piliriaksangit silattuqsarvigjuarngmit ammalu silattuqsarvingmit ilisaqtinut, ukiuqtaqtumiutanut, 

ammalu Nunaqaqqaaqtut makuktunut ammalu innarngnut ajururngniiqsainirngmut 

atuqtauniaqtuliurlutik. 

 

Pijaksauti 6: Piusigiaqsiniq Nunaqaqqaaqtunik ammalu ukiuqtaqtumiutanik iqqanaijaqtinik 

piliriarngmit (ammalu qaujisainirngmit) aulattinirngmut ammalu piliriaqarngnirngmut. Kanata 

kinguvasiktuq asinginnit Ukiuqtaqtumit nunaqaqtunit piruqpallianiqarngnirngmit ammalu 

iqqanaijaqtinut. Qaijunit ukiunit, angijummariujuq piliriaksaq piusigiarngniarlugit qanuinganingit 

qanuingittiaqtunik ammalu ajunngittunik nunalingnit ammalu avatinginnit Kanataup 

Ukiuqtaqtunganiittunit ammalu Uangnanganiittunit pijariaqarngniaqtuq angigligiaqsimajumik, 

ajjiungittuliamik, nutaujunik, atuqtaujungnaqtunik, ajjigiingittunit ammalu ilautittijunik 

iqqanaijaqtinit Ukiuqtaqtumit qaujisainirngmut ajunnginniqaqtunik ammalu qaujimaniqaqtunit – 

tamainnit Ukiuqtaqtumit ammalu Nigianit Qaplunaat nunanganginnit. 

 

Atuqtaujuq 4. Aulajjainiq Qaujimanirngmik 

Pijaksauti 7: Ikajurluni isumaliurijinik ammalu Ukiuqtaqtumit Uangnaqpasingmillu sivuliqtinit 

ajunngittukkut ammalu pijaujungnaqtukkut qaujimanirngmut atuqtaujunik.  Qaujimanirngmik 

aulajjainirngmut piliriaksait ArcticNet-kutigut angijuuniaqtuq ajjigiingittuutinik piliriaksaqarlutik 

piliurivallianirngmut ammalu atuqtaulutik qaujisainirngmut qanuinganiujut, ilauplutik 

nipiqaqtunik naasautinit/titiqqanit aulattinirngmut parngnauti (Nalunaikkutanga 4(8)) 

qaujimanirijaujunut isumagijaujut, tuniuqqautauningit, asianuaqsiniit, ammalu 

kipuutiqaqattarngniit piliriniujunik tautugariluarlugit saqqittiqatauniq qaujimaniqarngnikkut. 

 

Pijaksauti 8: Piusigiarlugu nunarjuarngmit sivuliqtiuniq ammalu Kanatamit kamagijaujunik 

nutaujulirinirngnit Ukiuqtaqtumit Uangnaqpasingmillu qaujisainirngmit. Ilagijauplunit 8-

tuinnaujunit Ukiuqtaqtumit nunaqqatigiinut ammalu pivalliapluni sanngijumik tunngaviqarluni 

Ukiuqtatumit qaujinasungnirngmut atuqtaujunik pimmariujuq ikajurluta katisimanikkut ammalu 

ajunngittumik Ukiuqtaqtumit qaujinasuktulirinirngmit ammalu qaujisainirngmit ammalu 

takutittiluni nunarjuarngmit sannginirijanganit ammalu pimmariugijaujunik nunaqutiptingnut.  

Manimajut kiinaujaqaqtittiniit ammalu aaqqiumaninga 

Qaujisaijiit tuksirausiurungnaqtut kiinaujaqaqtitaunirngmut pingasunut ukiunut tikillugu, 

pigiarluni Tirigluit 1, 2025-mit Nattiat 31, 2028-mut. ArcticNet-kut kiinaujaqaqtittiniaqtut pilirianit 

anginingit ajjigiingittunit ammalu tunngasuktittijut tunisijunik pingasuit arraagutamaat 

kiinaujaqtuutiit ajjigiinngittunit.   

• Mikittut piliriat: $25,000-nit $75,000-nut atuni piliriamut 

• Qitianiittut piliriat: $75,000-nit $200,000-nut atuni piliriamut 

• Angijut piliriat: $200,000-nit $400,000-nut atuni piliriamut 

 

Pilirialiit kiinaujaqaqtitaunirngmut tuksirarungnaqtut ungataanuuqtuni angilaangutitaujunut 

kisiani ilautittijariaqaqtut sanngijumik pijjutaujumik. 

 

Ilautittiniq uvvaluunniit ilauqatauluni uangnaqpasiktumit ammalu Nunaqaqqaaqtunik 

piliriqatigijaujunut atuliqtittinirngmit qaujisainirngmut pimmariujuq pitaqattiariaqaqtut ilautillugit 

ilisaqsimajut, nunalik, ammalu Nunaqaqqaatunut qaujimanirijaujut. Pigguungniqaqtut 

qaujisainirngmut iqqanaijaqtiujunit ilaulutik ajjigiingittunik iqqanaijaaqaqtut, iqqanaijarviit, 

qaujimanirngmut aaqqiumajut, ammalu nunaujut iningit.  

 

Takuksautikkannirngniarlugit ammalu pijaujungnarlutik piliriangujumajuq, niriugijaujut qaujisaijiit 

ilasilutik piliriariniaqtanginnut piliurivallianirngmik nutaujunik qaujimanirijaujunik 

aullajjainirngmut pilirianit ammalu atuqtaujunik, ilauluni atausirngmit (amisuuniqsanilluunniit) 

ukuninngat:  

Ajunngittut pititaujut: 

• Silattuqsarvigjuat; 

• Qaujisainirngmut aanniarviit; 

• Iqqiliit Nunaqqatigiit, Inuit ammalu Miitii ammalu Ukiuqtaqtumit Organizations ammalu 

kavamait; 

• Qaujisainirngmut piliriqatigiiktut; 

• Kitutuinnanik ilautittinirngmut piliriqatigiiktut; 

• Kampaniit pilirialiit kitutuinnanik ilautittilirinirngnut;  

• Pigiaqpalliajut kampaniit (ilaujut Kanatamit silattuqsarvigjuarngmut-

aktuaniqaqtumiittut); ammalu 

• Inuit (qaujigiarviujiit pijittirautiqaqtut) 

Qaujimajauli: Ajunngittut tunijaujut ilaungittut kavamatuqakkunnit aviktuqsimajuit, 

pijjujjiqattaqtut uvvaluuniit kavamatuqakkunnut kuapuriisaujut Kanatami Kavamakkunnut. 

Ajunngititaujut akiujut: 

• Kiinaujaliangit qaujisainirngmut iqqanaijaqtiit. 

• Akiujut pijjutiqaqtut ilisaqtinut, ajunnginniqattiaqtunik iqqanaijaqtigijaujunut (HQP), 

ammalu ajurungniiqsaqtaujunut. 

o Silattauqsarvigjuarngmit Ilisaaniksimajut Ilitarijaujjutiqaqtut 

o Ilisaaniksimajut Qaujimaniqarngnirngmut 

o Luuktaangunirngmut ilisaaniksimajut Ilitarijaujjuti 

o Luuktaanguliqtuq Ilisakkanniqtuq 

o Asingit 

• Ajunnginnilik ammalu piliriamik pijittirautiit 

• Aullaaqtittiniq qaujisaivvingnit 

• Piqutiit (ilaungittut Angijut Qaujisainirngmut Piqutiit) 

• Atuqtaujut ammalu piqutiit 

• Qaujisainirngmuungajut ingirrajangnirngmut ammalu tujurngmivingnut akiujut 

(piliriaqarlutik). 

• Qangatasuukkut (asinginnit tuksirausiuqujinirngnik pitaqanngittuq qangatasuumut 

kiinaujanik aturngnikunut) 

• Katimaniit ammalu ilisainiit. 

• Piliriqatigiiktut (piliriamit piliriqatigiit) katimaningi. 

• Katimatittiniit 

• Tusaumaqqattautiliriniit 

• Asinga (uqausirilugu) 

Piguungnirngmut piliriqatigijaujuq Génome Québec 

Génome Québec-kut (GQ) tunisiniaqtut $800,000-nit ikajurngniaqtumi qaujisainirngmut pilirianit 

aturngniaqtut katittinikkut (katittinirngmit ilaujut pilirialiit suurlu uumajuliriniit 

nakinngaarngninginnit, qanuiliuqatigiingninginnit, atausiup iluaniittunginnit, asianguqtut 



 
 

 
 

9 

nakinngaarngninginnit, aktuqsiniit nirijaujunik pijunik, timiup niqinginnit, katillugit 

ajunnginninginnit qaujisainiq, qaujisaivvingnit aturlutik asianguqtiriniit, qaujinasungniq 

aaqqiksuikkannirngnirngmut, uvvaluunniit qarisaujakkut tukisiumajjutiliriniit). Turaagarijaujuq 

ikajurngniarlugit ArcticNet-kut atuqtangit ammalu Génome Québec-kunnut pigijaujut 

pijumaniqarvigijangit: uumaniqaqtut ajjigiingittuutiit, silaup assijjiqpallianinga, imaup 

piqqusinga, tamaanirngmiutaungittut uumajuit, saqqippalliajut aanniarngnait, 

ajunnginniqarngniq, piruqpallianiqaqatigiiktut ammalu avatimit, inuit aanniaqaqtailimaningit, 

tamakkuaraluit, aturlutik katittinikkut ammalu/uvvaluunniit atuqtautillugit ammalu atuliqtaulutik 

katittinirngmut atuqtauqattaqtut.  Piliriarngmit ilaujungnaqtut qaujisaijimuungajumut ajunngittuq 

piliqivvingmit Quebec-mit. Tuksirausiuqtuq ammalu qaujisaivvik ajunngittariaqaqtut tamainnit 

ArcticNet-kut atuqtanginnut ammalu Génome Québec-kut kiinaujanut maliktaujuksanginnit. 

Génome Québec-kut ikajurngniaqtut iqqanaijaqtinik kiinaujanik pijjutiqaqtunik katittinirngnut 

tuksirausiuqtumut ajunngittumit qaujisaivvingmut Quebec-mit. Génome Québec-kut 

kiinaujaqaqtittijungnatuinnaqtut qaujisaijinik ilagijaukpata kitutuinnanut qaujisaivvingnut 

Quebec-mit (silattuqsarvigjuaq, silattuqsarvik, uvvaluunniit iqqanaijarvik qaujisainirngmik 

pijaksaqaqtitaujumik. 

Qaujimajauli: 

• Kiinaujaqaqtitauniarluni Génome Québec-kunnut, ajjinginnit kiinaujait aturngnikunik 

(ArcticNet-kunnit uvvaluunniit ajunngittunik piliriqatigijaujunit, atuqpat) 

atuqtaujariaqaqtut Quebec-mit. 

Génome Québec-kut kiinaujaqaqtittiniangittut pilirianit katiluktaarlugit Quebec-mit 

kiinaujaqtuutimut (ArcticNet-kunnit uvvaluunniit ajunngittunik piliriqatigijaujunit, atuqpat) 

tungaaniittunik $200,000-nit. 

Pijariaqaqtitaujut 

Pilirianit Inuit Nunanganit piliriangujunit ilautitaujariaqaqtut maligangit Kanatamit Inuit 

Qanuqtuuringat Qaujisainirngmut. Imannaiqujaujut tuksirausiuqtut piliriniarlutik Inuit Nunanganit 

katinniarlugit Inuit Qaujisainirngmut Uqaujjijiit aviktuqsimajumut(nut) pilirivviginiaqtanginnit. 

Pilirianut Iqqiliit Nunaqqatigiinit ammalu Miitii ininginnit maligiaqaqtut maliganik taimajunit 

iniqarvigijanginnit. 

 

Tunijaujut maliktautittijariaqaqtut kavamatuqakkut pigijangannit Pliriaqarluni aaqqiumaju 

Pijaksautiqarngnikkut Qaujisainiqarluni, ilauplutik pijariaqaqtitaujut ilanginnut qaujisainirngnut. 

https://www.genomequebec.com/wp-content/uploads/data/DOCUMENT/148_en~v~GENOME_QUEBEC_FINANCIAL_GUIDELINES.pdf
https://www.genomequebec.com/wp-content/uploads/data/DOCUMENT/148_en~v~GENOME_QUEBEC_FINANCIAL_GUIDELINES.pdf
https://www.genomequebec.com/wp-content/uploads/data/DOCUMENT/148_en~v~GENOME_QUEBEC_FINANCIAL_GUIDELINES.pdf
https://www.itk.ca/national-strategy-on-research-launched/
https://www.itk.ca/national-strategy-on-research-launched/
https://arcticnet.ulaval.ca/about-us-committee/inuit-advisors/
https://rcr.ethics.gc.ca/eng/framework-cadre.html
https://rcr.ethics.gc.ca/eng/framework-cadre.html

• Qaujisainirngmit ilaujuqaqtunik inungnit aturlutik tikiutisimaniaqtut pijariaqaqtitaujunut 

Pingasuit-Katimajinut Atuagaq: Pittaujukkut Pilirianguninga Qaujisainiq Ilauplutik 

Inungnik Aturlutik. Piluaqtumit, ilauluni Uqalimaagaup aviksimaninga 9: Qaujisainiq 

Ilauplutik Iqqiliit Nunaqqatigiit, Inuit ammalu Miitii Inuit Kanatamit tukisiajauttiariaqaqtut 

kituluktaanut ilaujunik ilangannit qaujisainiup ilauplutik Nunaqaqqaaqtut Inuit Kanatamit. 

• Qaujisainiq aturiaqarlutik nirjutinik pilirianguniaqput maliglugit atuagait ammalu 

maliktaujuksait Kanatamit Katimajiit Nirjutinik Kamagijaqarngnirngmut (CCAC) 

Maliktaujuksaq Kamanirngmut ammalu Uukturautiginiarlugit Nirjutiit ammalu piqarlutik 

atuqtumit Nalunaikkutaq Pittaujukkut Nirjutinik Piliriaqarngniq-mit. 

• Qaujisainiq aturiaqarlutik uumajunut ulurianarngniqaqtunik maligiaqaqtut atuqtaujunik 

titiraqsimajuni nutaulaangujumit Kanatamit Uumaniqaqtut Attarngnaqtuqanngitilugit 

atuqtaujut ammalu Maliktaujuksait piliriangujuq Kitutuinnanut 

Aanniaqaqtailimajulirikkunnut Pijjujjijikkut Kanatamit. 

• Qaujisainiq aturiaqarlutik uunnaqtulingnit maligiaqaqtut tamarngmiluktaaq Kanatamit 

Uunaqtunut (Nuclear) Attarngnaqtuqanngitittinirngmut Katimajiit-kut pinginnit Piqujait 

ammalu Maligaralaat, ilauplutik atuqujaujut atuqtaujuksait ammalu 

attarngnaqtuqannginnirngmut ujjiqturiaqarngniit aulattijut atuqtauninginnit 

taimannaittunik Kanatamit. 

• Qaujisainiit qanuingaliqtittijungnaqtuni avatimut maligiaqaqtut ukuningat 

Aktuqsinirngmit Qaujisainirngmut Piqujaq (takulugu Piliriaqaqtumut Maliktaujuksaq 

Aktuqsinirngmit Qaujisainirngmut Piqujaq-mut - Canada.ca nalunaijaqsimakkaniqtunik 

piniarlutit). 

• Qaujisainiq ilauplutik aulataujut tukisiumajjutinik maligiaqaqtut maligaluktaanik ammalu 

maligaralaanik pijjutiqaqtunik Aulataujut Tukisiumajjutiit-nit, ilauplutik kisiani 

kigliginngitanga Mianiqsijunik Piliurinirngnut Piqujaq, Aullaqtittiniarluni Aulattinirngmut 

Maligaralaat, ammalu Aulataujut Piqutinut Maligaralaat sivuniagut, piliritillugit, ammalu 

kinguniagut aturngningata tunirrutaujuq. Pititaujut tukisiumajjutiluktaanit unipkaat SSF-

kunnut ilautittiniangittut kigliqaqtittijunit uvvaluunniit aulattijunik Aullaqtittiniarluni 

ammalu Tikitittiniarluni Pijungnautinut Pumitnut Piqujakkut uvvaluunniit 

maligaralaangittigut, Aullaqtittinirngmut Aulattinirngmut Maligaralaat uvvaluunniit 

Aulataujut Piqutinut Maligaralaat (Takulugu Aulataujut piqutiit: Qimirruniq, pisimaniq 

uvvaluunniit asianuaqsiniq nuuttiniq – Canada.ca (tpsgc-pwgsc.gc.ca) nalunaijaqsimajunik 

piniarlutit). 

 

https://ethics.gc.ca/eng/policy-politique_tcps2-eptc2_2018.html
https://ethics.gc.ca/eng/policy-politique_tcps2-eptc2_2018.html
https://ethics.gc.ca/eng/tcps2-eptc2_2018_chapter9-chapitre9.html
https://ethics.gc.ca/eng/tcps2-eptc2_2018_chapter9-chapitre9.html
https://ccac.ca/Documents/Standards/Guidelines/Experimental_Animals_Vol1.pdf
https://ccac.ca/Documents/Standards/Guidelines/Experimental_Animals_Vol1.pdf
https://www.canada.ca/en/public-health/services/canadian-biosafety-standards-guidelines.html
https://www.canada.ca/en/public-health/services/canadian-biosafety-standards-guidelines.html
https://www.cnsc-ccsn.gc.ca/eng/acts-and-regulations/
https://www.cnsc-ccsn.gc.ca/eng/acts-and-regulations/
https://laws.justice.gc.ca/eng/acts/I-2.75/index.html
https://www.canada.ca/en/impact-assessment-agency/services/policy-guidance/practitioners-guide-impact-assessment-act.html
https://www.canada.ca/en/impact-assessment-agency/services/policy-guidance/practitioners-guide-impact-assessment-act.html
https://www.tpsgc-pwgsc.gc.ca/pmc-cgp/index-eng.html
https://www.tpsgc-pwgsc.gc.ca/pmc-cgp/index-eng.html

Atausiq tuksirautiliuqtuq atuni Piliriamut Sivuliqtimut isumaksaqsiurutauniaqtut. Qaujisaqtut 

kiinaujaqaqtitautuinnariaqaqtut angilaamut tikilluni marruungnut ArcticNet-kut pilirianginnut 

atuni ukiurijaujumut Qaujisaijiuqatauniarluni. 

 

ArcticNet-kut aturniaqtut ajjigiikkut, ajjigiinngittunit ilauqatautittinirngmillu. Tuksirausiuqtut 

qimirruqujaujt uumingaat ArcticNet-kut Ajjigiiktittinirngmut, Ajjigiingittunit ammalu 

Ilautittinirngmut (EDI) Qaunuqtuuruting ilautillugillu EDI-mut atuqtauqattaqtut pilirianginnut, 

piluaqtumit aaqqiumaningitta piliriarngmut iqqanaijaqtinginnut.  

 

Sulirininginnit ilaujuqaqpat qaujisainirngmit, Pisimajut maliktautittijariaqaqtut ammalu 

tikuliaqsimalugit kavamatuqakkut pingat ukununga Pijaujungnarnginnut Atuagaq 

Uqalimaagaliuqtaujunut ammalu Qaujisainirngmit Naasautinik/titiqqanik Aulattinirngmut 

atuagaq. Pisimajuq atuliriaqaqtang Ukkuingajukkut Qaujinasuktulirinirngmut maligaujut 

angilaakkuuqtittijunik pimmariuningitta qaujisainirngmut suliriniluktaat, ilaulutik pittaungittunik 

qaujisainirngmit qaujijaujut pijaujungnarlutik ajurngnannikkaangat. 

  

https://arcticnet.ca/about-us/equity-diversity-inclusion/
https://arcticnet.ca/about-us/equity-diversity-inclusion/
https://science.gc.ca/site/science/en/interagency-research-funding/policies-and-guidelines/open-access/tri-agency-open-access-policy-publications-2015
https://science.gc.ca/site/science/en/interagency-research-funding/policies-and-guidelines/open-access/tri-agency-open-access-policy-publications-2015
https://science.gc.ca/site/science/en/interagency-research-funding/policies-and-guidelines/research-data-management/tri-agency-research-data-management-policy
https://science.gc.ca/site/science/en/interagency-research-funding/policies-and-guidelines/research-data-management/tri-agency-research-data-management-policy

Qangakkuungajuq 

Tuksirausiuqtut tunisijariaqaqtut pianiksimajumik tuksirautiliuqtangannit maliglugit 

atuqtaujuksait titiraqsimajut ataanit Surveymonkey-muarutikkut: arctinet.smapply.ca 

qaangiutilaunginninganit 5-mit Qikiqtaaluup siqinnujanga maliglugu Aagjulirvik 20, 2024. 

Kinguvaqtut uvvaluunniit pianiksimanngittut tuksirautiit isumaksaqsiurutigijaujjaangittut. 

 

UPLUQ TIKIUTINIQ 

Aagjulirvik 20, 2024 
Tuksirausiuqtaujut pijausimajariaqaqtut 5-mit 

Qikiqtaaluup siqinnujanga maliglugu 

Taqqiinnarjuaq 10-mit 

Avunnivik 7-mut, 2025-

mit 

Qimirrujaulaaqtut tuksirausiuqtaujuluktaat ArcticNet-kut 

qaujisainirngmit aulattinirngmut katimajialaanginnut 

(RMC), iniujumit qimirrujinut, ammalu silataanit 

qimirrujinut 

Avunnivik 25-mi 

ammalu 26-mit, 2025 

RMC-kut qimirruniarlutik katimaniaqtut 

imannaaqtuiniarlutik katimajinut 

Nattiat 2025 Isumaliuriniaqtut ArcticNet-kut katimajingit 

Nattiat nunnguanit / 

pigiasaarngninganit 

Tirigluit 2025 

Qaujikkauti isumaliurutaujumut aullaqtitaujut 

tuksirausiuqtunut 

Tirigluit 2025 Kiinaujaqaqtitaunirngmit tunijaujut 

  

https://arcticnet.smapply.ca/

Qimirrunirngmut Atuqtaujuq ammalu Katippalliajut 

Tamarngmit ajunngittuluktaat tuksirausiuqtut qimirrujauniaqtut ArcticNet-ku Qaujisainirngmit 

Aulattinirngmut Katimajialaanginnut ammalu silataanit qimirrujinut (atuqpat). RMC-kut 

qimirruniaqtut tuksirausiuqtaujunik maliglugit ukua atuqtaujut (100-nik katippalliajunik 

tunijauniaqtut):  

 

Pijariaqaqtitaujuq 

Piliriaq Pittaujuuninga (35 kattippalliajunit piniaqtut) 

• Tuksirausiuqtaujuq piqaqtittiniaqtuq pimmariugijaujumik ArcitcNet-kunnut ammalu 

qaujisainiuniaqumit qanuinganiujut sanngiktitittiniaqtuq ammalu sivummuktillugit 

tamainnut pijaksautigijaujut ArcticNet-kunnut. 

• Tuksirautiliuqtaujunut kiujaujut qaujisainirngmit pitaqanngittunut ammalu 

pijaujarialingnut qaujijauningittitut atuqtiujunut suurlu Nunaqaqqaaqtut sivuliqtinut, 

nunalingnut, ammalu kavamakkunut pijjujjijiujunut, ammalu pilirialiit 

sivulliqpautijaujarialingnut pijjutiqaqtunik qanuingittiarngnirngmut, piqutinut, 

uummaqqutimut, piruqpallianiqaqatigiiktunut ammalu piruqpallianirngmut Kanataup 

Ukiuqtaqtunganit. 

• Qaujisauniuniaqtuq pittaujuungmat, nutaujuliripluni, pijaunikumiungilluni ammalu 

angijumik aktuqsiniqarungnaqtuupluni. 

• Pilirianguniaqtut, qangakkuungajut, ammalu qaujisainirngmut atuqtaujut tukisinnarlutik 

tukiliuqsimangmata ammalu sulijuujungnarlutik.  

 

Piliriarngmit Iqqanaijaqtut Qaujimaniqarngningit ammalu Piliriqatigijaujunik 

Qanuqtuuriniq (25 kattippalliajunit piniaqtut) 

• Piliriamit sivuliqtiuqataujuq Nunaqaqqaatuujuq. Aakkaukpat, iqqanaijaqtiit sanngijumik 

Nunaqaqqaaqtuujarialiit uvvaluunniit Uangnaqpasiktumit ilaulutik. 

• Piliriamut sivuliqt ammalu qaujisaijiujut qaujisainirngmik ajunnginniqarlutik ammalu 

pittaujumik piliriaqarungnarlutik parngnautaujumut. 

• Piliriamit alaujut piliriqatigijaujunik parngnauti, titiraqsimaplutik iqqanaijaangit ammalu 

ikajuiningit taimannaittulirinirngnut piliriqatigijaujunginnit. Parngnautimit tauksaupluni 

qanuq piliriqatigijaujut qaujimanirijangit ammalu atuqtaujut ikajuqtitauniarngmangaata 

tikiutiniarlutik piliriap turaaganganut ammalu piliriaqarluni qaujijaujunik qaujisainirngmut 

pijaujarialingnut. 

• Piliriangujumajuq maliqattaqtuq piliriqatigijaujunik aturlutik, marruingajukkut 

piliriqatigiiglutik qaujisaijiit ammalu piliriqatigijaujut. 

 

Nunalingmiunik Ilautittiniq ammalu Ajurungniiqsainiq (15 kattippalliajunit piniaqtut) 

• Tuksirautimit uqaqsimajut tukisinnaqtukkut ammalu iluittumik qanuqtuuritimit 

ilautittinarluni Nunaqaqqaaqtut inungnit, Ukiuqtaqtumit nunalingnit, asinginnillu 

taimannaittulirijunik ilagijaujunik. Parngnautitaqaqtut ilautittinirngmut sivuniagut, 

piliritillugit, ammalu piliriap kinguniagut, tukiqaqtukkut ilautittiniarluni ammalu 

aktuqsiniqarluni. Parngnauti piliriaqaqtut kitut ilauniarngmangaata, qakugu, qanuq, 

ammalu sunamik pijjutiqarlutik. 

• Piliriangujumajuq piviqaqtittijuq Ajunnginniqattiaqtunik Iqqanaijaqtigijaujunik (HQP1), 

ilauplutik ajurungniiqsainirngmut qanuqtuurinirngmik ikajuqtuijuq atausiungittumit 

iqqanaijaarijaujunik ammal asinginnut-katinniqaqtunik qaujisainirngmut atuqtaujunik 

ammalu ikajuqtuipluni ajurungniiqsaqtunik isumagijaqarlutik piruqpallianiqaqtumik, 

inuuqatigiinut ammalu pittaujukkut piniqaqtunik pilirianginnut. 

 
Qaujimaniqarngnirngmik Aulajjainiq (15 kattippalliajunit piniaqtut) 

• Piliriangujumajuq tukisinnaqtumik ammalu iluittuungajumik parngnautiqaqtuq 

qaujimanirijaujumik kipuutiqarngnirngmut piliriniujunut, ilauqattaqtut piliriqatauluni 

ammalu nutaangujunik atuqtunik, ammalu aaqqiumajut piliriariniarlugit nutaat 

qaujimanirijaujut atuqtauqattaqtullu piliriqatigijaujunut pijaukautiginiarlutik. 

• Naasautinik/titiqqanik aulattinirngmut parngnautiuniaqtuq maliqattaqtuq ArcticNet-kut 

Naasautinik/titiqqanik aulattinirngmut Atuaganganik ammalu Maliktaujuksanginnit. 

 

Kiinaujaqtuuti (10 kattippalliajunit piniaqtut) 

• Kiinaujaqtuuti naammaktuupluni piliriarngmut ammalu naammaksisimattiarluni; ammal 

• Piliriangujumajuq ikajuqtuqtauttiaqtuq, qaujinnautiqarluni kiinaujamut ammalu 

piqutauplugit tunirrutinut.  

 

 
1 HQP-mit: ilaujut silattuqsarvingmit ilisaqtinit ammalu pianiksimajunik ilisaqtinit, iluaqsaijiunirngmut 
ilinniaraaniksimajut, qaujisainirngmut ilagijaujut, qaujisainirngmut ikajuqut, piliriaqaqtut, nunaqaqqaaqtut 
piliriqatigijaujut, ikajuqtiit ammalu qaujimanirngmik pisimajut, Ukiuqtaqtumiippata uvvaluunniit 
Qaplunaaniippata Kanatamit, ammal Inuit, Iqqiliit Nunaqqatigiit ammalu Miitii. 

https://arcticnet.ca/introduction-to-engagement-and-knowledge-mobilization-in-northern-research-a-four-part-series/
https://arcticnet.ca/data-management/
https://arcticnet.ca/data-management/

Katippalliajunik Atunngittuq (kisiani pijariaqaqtuq) 

• Qaujisainiujumajuq naammagijausimajuq nunalingmut ammalu qaujinnautiqarluni 

atiliuqtausimajukkut ammalu pianiksimaplutik nunalingmit ilautittiniit; 

• Piliriangujumajuq tikiutiniaqtuq pijaksautiqarngnikkut qaujisainirngmit ammalu 

pittaujuulini pijariaqaqtitaujunut;  

• Avatimik qaujisainiq pianiksimaluni piliriaq kiinaujaqaqtitaukpat. 

Asingit isumaksaqsiurutaukkannirialiit 

Tuksirautiliuqtaujut tikiutisimajut ukununga atuqtaujut pijaungaarumaniaqtut. Kisiani, 

qaujimajaujuq ilangit qaujisainiit tikuliattiaqsimangituinnariaqaqtut atuni atuqtaujumut. 

Tamarngmit tuksirautiliuqtaujut qimirrujauqattarngniaqtut tamainnuunganingagut 

qanuinnirijangatigut ammalu pijjutigijanganut:  

 

• kiinaujamut ammalu piqutauplugit tunirrutaujut aaqqiktausimaplutik ajjiginiarlugit 

uvvaluunniit ungatauttilutik ArcticNet-kut amisut atausinngurlugit aaqqingniarlugu 

pingasuiqtaqsimaniarlunit (3x); 

• Angijuq ilanga piliriarngmut kiinaujaqtuuti atuqtuksautigijaujuq ajunnginniqattiaqtunik 

iqqanaijaqtigijaujunut (HQP), ajurungniiqsainirngmut, ammalu pilirijuniaqtunik 

iniliurinirngmut; 

• Tuksirauti ilautittijuq Nunaqaqqaaqtunit qaujimanirijaujumit ammalu Nunaqaqqaaqtunit 

iqqanaijaqtinut ilagijaujunik, atuqpat, ilitariplugit taimanna ajutuinnariaqarngmat 

qaujisainiluktaanut. 

• Tuksirautimit ilaujut nunarjuarngmit piliriqatigijaujut, ajurngnanngikkaangat; ammalu, 

• Tuksirauti katitittiqattaqtuq pigiaqtikkannirlugillu taimaujunutArcticNet-kut pilirianginnut 

ammalu pilirianguanilauqtanginnut. 

Nuqqarviksanga katippalliajaujut  

Tuksirautiit katitaujunik mikilaakkut 70-ngujariaqaqtut 100-ngujunit 

kiinaujaqaqtitaujungnarngninginnut isumaksaqsiurutauniarlutik. 

Atuqtaujuksaq 

Pianiksimajuq tuksirausiuqtaujuq ukuninngat piqaqtut:  

 

• Tuksirausiuqtaujuq 

• Kiinaujaqtuuti 

• Piliriarngmit Iqqanaijaaqtiit 

• Qaujisaijiuqataujut Iqqanaijaanginnit Uqausirijaujut (cvs) 

• Nunalingmit ilauqatautittinirngmut tatatirialik uvvaluunniit ikajuqtuijut titiqqait 

(qapsiuninginnut uqaqsimajut kigliqanngittuq) nunalingmit aulattijinit katujjiqatigiinit 

piliriarngmut tuksirautaujumut. Ikajuqtuijut titiqqait pijariaqaqtuujut aulattijinut 

katujjiqatigiinut kiinaujanik tunisijunut ammalu piqutauplutik ikajuqtunut. 

Unipkaaliuriniq  

Kiinaujaqaqtitauniarlutik piliriat tunisijariaqaqtut titiraqsimajunik arragutammaat kiinaujanginnit 

ammalu pivallianinginnut unipkaamit ammalu naasautinik/titiqqanik aulattinirngmut 

parngnautimit ArcticNet-kunnut. Unipkaat piliriaq pivallianinganut ammalu naasautinik/titiqqanik 

aulattinirngmut parngnauti qimirrujauniaqtut RMC-kunnut. 

Asingit Atuqtaujungnaqtut 

Apiqqutiksaqaqtut tuksirausiurinirngmut tunijlugit Anne-Laure Agrinier-mut, Qaujinasuktunut 

Turaangajuliriji uvani anne-laure.agrinier@arcticnet.ulaval.ca. 

mailto:anne-laure.agrinier@arcticnet.ulaval.ca

